
Seduta tat-28 ta' Mejju, 2003 

 
 

Citazzjoni Numru. 515/2002/1 
 
 
 

 
Darval Limited 

 
Vs 

 
Kummissarju tat-Taxxa fuq il-Valur Mizjud 

 
 
Il-Qorti. 
 
Preliminari 
 
Rat l-att tac-citazzjoni li permezz taghha s-socjeta’ attrici 
ppremettit illi hija registrata mal-konvenut bhala persuna li 
ghandha attivita’ ekonomika u ghandha numru ta’ 
registrazzjoni 1023-5035.  
 
Premess illi fit-18 ta’ Mejju, 1999, skond dokument hawn 
anness u mmarkat bhala dokument A, l-attur informa lill-
konvenut a tenur tal-ligi li huwa ma kellux ihallas jew 

hallas izjed taxxa milli kienet dovuta skond il-Kap 406 tal-
Ligijiet ta’ Malta u talab lill-konvenut biex ihallsu lura dik it-
taxxa li kienet imhallsa zejda minnu u dan ai termini tal-
Artikolu 69 (1) u (4a) tal-Kap 406 tal-Ligijiet ta’ Malta.  
 
Premess illi l-konvenut ikkontesta din it-talba ghal  hlas 
maghmul mill-attur u talab lil Bord tal-Appell dwar it-Taxxa 
fuq il-Valur Mizjud biex it-talba attrici ma tigix milqugha.  
 
Premess illi l-konvenut b’decizjoni tal-5 ta’ Settembru, 
2000 hawn annessa u mmarkata dokument B tilef il-
pretenzjoni tieghu u l-Bord tal-Appell Dwar it-Taxxa Fuq il-
Valur Mizjud ordna lill-konvenut biex ihallas lill-attur is-
somma ta’ Lm15,849.  
 
Premess illi l-konvenut hassu aggravat b’din it-tali 
decizjoni u appella minn din is-sentenza quddiem l-
Onorabbli Qorti tal-Appell fil-kawza fl-ismijiet 
“Kummissarju tal-VAT vs Darval Limited” liema kawza giet 
deciza fl-10 ta’ Jannar, 2002 u fejn it-talbiet tal-konvenut 
gew ghal darb’ohra respinti, liema sentenza hija hawn 
annessa u mmarkata bhala dokument C. 
 
Premess illi l-konvenut hallas biss is-sorte ta’ Lm15,849 u 
l-ispejjez tal-kawza imma naqas milli jhallas l-imghaxijiet a 
tenur tal-ligi bir-rata ta’ 1 % fix-xahar u/jew parti minnha a 
tenur tal-Avviz Legali numru (5) tal-1999 regolament 
numru (10) u (12) maghmulin in forza tal-Kap 406 tal-
Ligijiet ta’ Malta. 
 
Premess illi l-interessi bir-rata ta’ 1% fix-xahar u/jew fuq 
parti minnu huma dovuti mill-konvenut a tenur ta’ dawn l-
istess regolamenti u cioe minn Awissu, 1999 fuq is-
somma ta’ Lm15,849 jammontaw ghal Lm5071.68c u dan 
skond dokument D. 
 
Premess illi dan id-debitu huwa cert, likwidu u dovut. 
 
Premess illi l-attur jaf lilu nnifsu bil-fatti kif fuq dikjarati. 
 
Premess illi l-konvenut m’ghandu ebda eccezzjoni valida 
x’jissolleva.  

Ghaldaqstant is-socjeta’ attrici talbet lil din il-Qorti, prevja 
kull dikjarazzjoni necessarja u opportun ghar-ragunijiet 
premessi u kif dispensat mis-smiegh tal-kawza a tenur tal-
Artikolu 167 tal-Kap XII tal-Ligijiet ta’ Malta ghaliex din il-
Qorti m’ghandhiex : 
 
1. Tikkundanna lill-konvenut ihallas lill-attur is-somma 
ta’ Lm5,071.68c (hamest elef u wiehed u sebghin lira u 
tmienja u sittin centezmu) oltre l-imghax legali mill-5 ta’ 
april, 2002 rapprezentanti imghaxijiet bir-rata ta’ 1 % fix-
xahar fuq is-somma dovuta mill-konvenut lill-attur bhala 
rifuzjoni dovuta skond l-avviz Legali nunru (5) tal-1999 
regolament numru (10) u (12) skond l-Att XXIII tal-1998 
ossija tal-Kap 406 tal-Ligijiet ta’ Malta.    
 
Bl-ispejjez komprizi dawk tal-ittra ufficjali tal-5 ta’ April 
2002.   
 
Rat id-dikjarazzjoni ta’ l-attur a fol. 3 tal-process; 
 
Rat in-nota ta’ l-eccezzjonijiet tal-konvenut a fol. 16 tal-
process  fejn eccepixxa: 
 
1. Illi preliminarjament u minghajr pregudizzju ghas-
suepost, it-talba attrici hija intempestiva stante li l-
konvenut m’ghandu l-ebda mghax xi jhallas u multo magis 
illi jigi rinfaccjat b’citazzjoni bid-dispensa tas-smiegh tal-
kawza a tenur ta’ l-artikolu 167 tal-Kap XII tal-Ligijiet ta’ 
Malta kif sar fil-kaz odjern. 
 
2. Illi ai termini tar-regolament 10 ta’ l-Avviz Legali 5 ta’ 
l-1999 is-socjeta’ attrici ma hi intitolata tircevi l-ebda 
mghax kif ser jirrizulta b’mod l-aktar limpidu u car waqt it-
trattazzjoni tal-kaz. 
 
3. Illi t-talba attrici ghall-hlas ta’ imghax mill-konvenut 
hija infondata fil-fatt u fid-dritt stante illi hija bla fundament 
guridiku u quindi improponibbli u l-konvenut ghandu jigi 
lliberat mill-osservanza tal-gudizzju . 
 
4. Salv eccezjonijiet ulterjuri jekk ikun il-kaz. 

Rat l-atti kollha tal-kawza u d-dokumenti esibiti; 
 
Semghet lill Avukati difensuri jittrattaw: 
 
KONSIDERAZZJONIJIET 
 
Illi dina c-citazzjoni hija identika u titratta dwar l-istess 
mertu kontenut fil-kawza fl-ismijiet Darmanin Footwear Ltd 
vs  Kummissarju tat-Taxxa fuq il-Valur Mizjud  Citaz. Nru: 
516/02 deciza llum stess. Illi a skans ta’ repetizzjoni l-
Qorti taghmel riferenza ghall-provi u konsiderazzjonijiet 
maghmula f’dik il-kawza li ghandhom japplikaw in toto 
ghall dina l-kawza.  
 
Ghalhekk ghal l-istess motivi bhal kawza l-ohra t-talba 
attrici ghandha f’dan il-kaz tintlaqa’ limitatament ghall 
ammont ta’ Lm2,852.82 u cjoe mill 5 ta’ Settembru, 2000 
sad data tal-prezentata tac-citazzjoni kif mahduma fid-Dok 
D  (Lm15.849 x1%x18). 
 
DECIZJONI 
 
Ghal dawn il-motivi 
il-Qorti tiddeciedi billi tikkundanna lill-konvenut ihallas lill-
attur is-somma ta’ Lm2,852.82c ghar-raguni fuq 
imsemmija; 
spejjez bin-nofs;   u bl-imghax legali mid-data ta’ dina s-
sentenza. 
 
 
 
 
 
---------------------------------TMIEM--------------------------------- 


